Mujallar eJournal ta Amirka: Gudanar da
Kyawawan Ayyukan ‘Yan Sanda

A shiri irin na mulkin demokradiyya, gudunmawar jama’a na daga cikin abinda ke
Kara wa ‘yan sanda Kwarin gwiwar da za su zauna cikin al’'ummar dake zaman
lafiya. Su ke bai wa ‘yan sanda Karfin gwiwar tsarewa da gudanar da bincike da
kuma kama jama’a, kazalika da yin amfani da Karfin tuwo, gwarwadon yadda doka
ta amince, idan har hali ya sa aikata hakan. Ita kuma, a bangarenta, dole ne
rundunar ‘yan sandan ta tabbatar da ganin cewa jami’anta sun haKikance ga yin
amfani da dokokin da aka tsara ma su. Da zarar kuma sun kauce wa hakan, to, irin
yarda da amincin dake tsakanin jama’a da ‘yan sandan zai lalace, wanda na iya
haifar da tayar da hankalin kyautata jin dadin da mulkin na demokradiyya ya
tanada.

Jami’an sintirin yankuna kabilun Asia da Hispanawa ne, kan aiki, a wajen faretin
shigowar Sabuwar Shekarar Kasar China, a garin Los Angeles, dake California.

1


http://iipdigital.usembassy.gov/st/english/publication/2011/04/20110413141428atina0.4637676.html�
http://iipdigital.usembassy.gov/st/english/publication/2011/04/20110413141601atina0.9282452.html?CP.rss=true�
http://iipdigital.usembassy.gov/st/english/publication/2011/04/20110413141816atina0.9325634.html?CP.rss=true�
http://iipdigital.usembassy.gov/st/english/publication/2011/04/20110413141922atina0.2103955.html?CP.rss=true�

A matsayinsu na masu tilasta bin dokoki, ‘yan sanda na da gagarumar rawar da
suke takaw, wajen samar wa mulkin demokradiyya gindin zama. A tsarin
demokradiyya, jama’a ne ke Kara wa ‘yan sandan iko, don zaunar da al’umma
lafiya. Su ke bai wa ‘yan sandan ikon tsarewa da gudanar da bincike da kuma
kama jama’a, kazalika da yin amfani da Karfin tuwo, gwarwadon yadda doka ta
amince, idan har hali ya sa aikata hakan. Ita kuma, a bangarenta, dole ne rundunar
‘yan sandan ta tabbatar da ganin cewa jami’anta sun hakikance ga yin amfani da
dokokin da aka tsara ma su. Da zarar kuma sun kauce wa hakan, to, irin yarda da
amincin dake tsakanin jama’a da ‘yan sandan zai lalace, wanda na iya haifar da
tayar da hankalin kyautata jin dadin da mulkin na demokradiyya ya tanada.

A wannan fitowar da mujallar eJournal USA mun bincika hanyoyin da jama’a da
kuma ‘yan sanda za su iya yunKurawa, don cin gajiyar juna.

A wadannan shafukan, Joseph McNamara, ya yi bayanin irin masaniyar da ya
samu, lokacin yana dan sandan sintirin duba gar, a unguwar Harlem dake Birnin
New York City, wadda daga bisani ta kai shi ga zama babban jami’in ‘yan sandan
da ya kawo wata dangantakar amana, da ‘yan tsirarun kabilun dake garin Kansas
da Missouri da kuma San Jose, dake yankin California. Ya lura cewa, “sanin
al’adun yankunan kabilun da dan sanda ke gudanar da aikinsa, ba shi ne babban
aikin ba, kadai. Har ila yau, rundunonin ‘yan sandan na da na su al’adun da za su
koyi irin abubuwan dake gudana, har ma, wani lokacin, su canja su.”

A lokutta, da dama, rashin amincewar wadansu Kungiyoyi, na su canja, na dakushe
duk wani KoKarin da ‘yan sandan za su yi, na kawo canji. Wata matsala, guda,
kamar yadda Farfesa Eugene O’Donnell, ta bayar da hujja, ita ce cewa, mafi yawan
sassan ‘yan sandan suna yi kamar sojoji ne, yayinda hafsoshinsu ke son su rungumi
al’adun dake bai wa kabilun ‘yancinsu da mutunta kowa da kowa. “Sassan ‘yan
sanda, da dama, kan yi KoKarin KirKiro wadansu al’adun, da kuma ganin sun yi
tasiri, ko ta hanyar gudanar da aiki, ko kushewa ko kuma hukunci.,” in ji
O’Donnell, inda ta bayar da hujjar cewa, wannan hanyar ba ta da wata ma’ana. A
wata Kasidar da wani masanin halayyar dan adam, James Q. Wilson, ya gabatar, ya
amince da abinda O’Donnell ta fada, kuma ya bayar da shawara game da wani
babban kuskuren da wannan hanyar ke aikatawa: tunda yake ‘yan sandan dake
sintirin na hulda da jama’a, ba tare wani ya ce ma su ga abinda za su yi ba, kai-
tsaye, “dole a gasgata cewa, za su yi da’a tamkar kabilun da suke yi wa aiki.

A tarihance, ana sake fasalin aikin ‘yan sandan ne, da nufin gyara kuskuren da
wani ya yi, ko na yin watsi da wadansu matsalolin da Kungiyoyin suka saba da su.
Shugaban Sashen Ofishin Harkokin Cikin Gida na Rundunar ‘Yan Sandan Birnin

New York, Hafsa Charles Campisi, ya yi bayani ne, game da irin yadda ake
gabatar dabarun gudanar da aiki, don canja hanyoyin yadda take gudanar da
aikinta. Shi kuma masanin harkokin aikata laifuka, Samuel Walker, da dan jaridar
nan, Andrea Lorenz, sun tuno ne da irin yadda aka jibgi Rodney King, a cikin
1991, ya tunzura sashen hafsoshin cikin gari, na Birnin Los Angeles, bullo da
abinda masana, da dama, suka kira “hanya mafi inganci ta kawar da irin kallon da
jama’a ke yi wa ‘yan sanda, a yanzu.”

KoKarin da Amirka ke yi, na Kara inganta gudanar da aikin ‘yan sanda da kuma
tsaron lafiyar jama’a, ya sha bamban da na sauran Kasashe. A unguwar Mixco,
dake haben garin Guatemala, ‘yan sanda sun shawo kan kabilu, da dama, sun kuma
rage aikata laifuka. Tun lokacin da aka gudanar da shirin nan, abin kwaikwayo, a
cikin 2009, kisan kai ya ragu daga kashi goma sha daya cikin 100, daukacin yawan
aikata laifuka kuma ya ragu da kashi 23, cikin 100. Wata babbar nasarar da
wannan shirin ya samu, ita ce ta dauka da kuma horar da jami’an ‘yan sanda. Har
ila yau, horar da jami’an game da tilasta yin aiki da doka, ya mayar da hankali ne
ga Cibiyar Tilasta Yin Aiki da Dokoki (ILEA), dake Birnin Gaborone, na Kasar
Botswana. Cibiyar ta ILEA dake Gaborone, na koyar da kososhi game da
Kalubalantar ta’addanci da binciken aikata laifuka da tafiyar da Kararraki da
tanadin kayayyakin shaida, da dai sauran al’amurran da suka shafi tilasta bin
dokokin da ‘yan sanda ke yi, daga Kasashe 29, dake nahiyar Afrika.

A Amirka da kuma sauran wurare, irin nasarar da ake samu, game da gudanar da
aiki a tsakanin jama’a, ta danganta ne da irin huldar cudeni-in-cudekar dake
tsakanin ‘yan sanda da jama’ar da suke tsaron lafiyarsu. Kowace Kasidar dake
cikin wannan kundin, ta fayyace al’amurra, da dama, game da irin wannan
dangantakar.

Aikin “Yan Sanda Ga Kabilu Da Dama



Wani jami’in ‘yan sanda ne, na Rundunar NYPD, ke magana da wani dan asalin
Kasar Rasha, a wata unguwar Rashawan, dake garin.

Daga Joseph D. McNamara

Joseph D. McNamara, ya share shekaru 35, yana aikin dan sanda, tun daga aikin
sintiri, a sashen ‘yan sanda na Birnin New York, har ya kai ga muKamin Darektan
Bincika Aikata Laifuka, na Birnin New York. Ya kuma zama babban jami’in ‘yan
sanda, a birnin Kansas, da Missouri, na tsawon shekaru uku, da na biranen San
Jose da California, har tsawon shekaru 15. Yana da digirin digirgir, a fannin
Kimiyyar Aikin Dan Sanda, daga Kolejin Harkokin Gwamnati ta John F. Kennedy,
dake Jami’ar Harvard. Ya wallafa litattafai biyar, kuma, a halin yanzu, jami’in
gudanar da nazari ne, a Kolejin Hoover, dake Jami ar Stanford.

Wadannan kososhi na Cibiyar Aikin ‘Yan Sanda dake Birnin New York, sun fi
mayar da hankali ne ga kyautata wa kowa da kowa, da kuma magance nuna
bambanci. Tun ina da shekaru 21, sa’ad da na fara aikin sintiri, a unguwannin
Harlem, dake daura da birnin New York, zuciyata ke sosuwa game da talauci da
aikata laifuka da tashe-tashen hankula, da kuma nuna Kyamar da ake yi wa jama’ar
dake zagaye da ni, abubuwan da ba a taba bayyanawa ba, lokacin da muke koyon
aiki.

Wata rana, wani tsaleliyar mata, baKar fata, ‘yar shekaru 30, da haihuwa, kanta na
zubar da jini, ta dumfaro inda nake sintiri. Tana kururuwar “Oga,” “na san aiki ya
yi ma ka yawa, amma, yanzu nan aka yi min fashi!” A gaskiya, babu wani aikin da
na ke yi, ina, kawai, tsaye ne, a wata kusurwa.

Wanda ya aikata laifin ya tsere, kuma akwai shaidu, da dama, kodayake, na
tausaya wa wadda aka yi wa fashin, amma, ba ta ba ni wani bayani ba, game da
irin yadda za a bi, a kama dan fashin.

Wane irin kallo, wannan matar, da aka kai wa farmaki, za ta yi wa dan sanda, da
har zai sa ta nemi wata ahuwar bayar da rahoton wani mummnan laifin da aka
aikata? Wane irin tunani, wadanda suka shaida abkuwar wannan laifin za su yi,
wanda har ya hana su kiran dan sandan dake kusa, wanda na iya hana aikata laifin?

Har na gama aikin dan sanda, na shekaru 35, ban taba mantawa da wannan lokacin
ba.

Abinda wannan al’amarin ya nuna min shine, kafin sassan ‘yan sanda su hana
aikata laifuka, sai sun sani, kuma sun yi aiki, a cikin kabilun dake da al’adu iri iri.
Amma, duk da irin KwakKwaran horon da wadansu gogaggun jami’an ‘yan sanda
suka samu, Sashen ‘Yan Sanda na Birnin New York (NYPD), ba shi da wata hujjar
da zai sa wanda aka zalunta, matuka, ko wadanda ke bin dokoki, su amince cewa,
‘yan sanda na kare lafiyarsu ne, ko kuma hada kai da jama’a, ita ce hanyar da ta fi
dacewa, ta kare lafiyarsu da iyalansu da kuma dukiyoyinsu. A shekarun 1960 da
1970, dokokin sashen na NYPD, sun fayyace cewa, “bai kamata jami’an tsaro su
suka hira da jama’ar gari ba.” Al’amarin da mamaki, ganin irin yadda jama’a ke
dauka cewa, ‘yan sanda ba su da wani amfani, kuma ba su kula da matsalolin da
suke fuskanta ba.

AL’ADUN JAMA’A: KULLA AMANA

A 1973, aka ba ni muKamin babban jami’in ‘yan sandan garin Kansas, dake
Missouri, wani garin dake tsakiyar yammacin yankin, mai yawan jama’a rabin
miliyan. Haka kuma, akwai Karancin jama’a da rashin jittuwar dake damun Birnin
na New York, a garin na Kansas. A sakamakon haka, mun yi amfani da sababbin
dabaru, da dama, na shawo kan jama’ar wurin, don gane cewa jami’an sashen na
‘yan sanda, na iyakacin bakin KoKarinsu, na kare lafiyarsu, koda kuwa ‘yan sandan
za su rasa ransu ne. Sashen ya dauki shugabannin wannan yankin da ake yawan
aikata laifuka, aiki, domin su wayar da jama’a, a al’adance, don ganin sun taimaka
wa ‘yan sandan gane irin yadda al’adun wurin ke gurbata tunanin jama’a, dangane
da cewa ‘yan sanda ba su yin komai, game da aikata laifuka. Bugu da Kari, sashen
ya fara gudanar da da sintiri, su kuma manyan jami’an ‘yan sandan yankin, suka
fara hulda da makarantu da kuma shugabannin Kungiyoyi, a lokuttan da ake
tarurrukan masu gidaje da ‘yan haya da kuma sauran Kungiyoyi.

An kuma fara ganin muhimmancin wadannan dabarun, farat daya. Kungiyoyi, irin
su Kungiyar Kare “Yancin Wadanda ba Turawa ba, da kuma ‘yan kabilar La Raza,

dake wakiltar baKar fatar Amirka da Kungiyoyin kabilar Latino, sun fara bai wa
‘yan sandan goyon bayan KoKarinsu, na magance aikata laifuka. An fara yin hulda,
tsakanin jama’ar da kuma ‘yan sanda, har da ma wadanda ake yi wa aikin, wajen
bayyana wadansu bayanan sirri ga ‘yan sandan, dangane da matsalolin dake sanya
aikata laifukan, da kuma sauran bukatun jama’a. Ba tare da wata-wata ba, sai
jami’an ‘yan sandan suka fara lura da cewa, mafi yawan jama’ar wurin, na taimaka
ma su.

Abinda jama’ar ke bukata bai wuce na kare lafiyarsu ba, illa iyaka. Kuma a karo na
farko, jama’ar yankin suka fara gane cewa ‘yan sandan, a shirye suke, su kare
lafiyarsu, maimakon yin biris da jama’a, watau baKin dake maKwabtaka da garin,
wadanda kan karya dokokin hanya, ko suke kamewa, saboda wani dan Karamin
laifi.

mages

B AP 1

Sashen ‘Yan Sanda na Birnin New York, na hayar masana magana da kurame, don
yi wa nakasassun tafinta.

Bayan shekara guda, ko makamancin haka, sai aikata laifukan ya fara raguwa. Aka
kuma samu ingantaccen danKon zumunci, da tsirarun kabilu, abinda ya sa jama’a
suka Kara sadaukar da kan bayar da rahotannin abkuwar laifuka ga ‘yan sandan, da
bayar da shaidu, idan kuma suka halarci zaman kotuna, su kan amince da irin
Kararrakin da ‘yan sanda suka gabatar. A 1974, gidajen buga jaridu, sun ambaci
cewa, Sashen na ‘Yan Sanda, dake garin na Kansas (KCPD), ya fi kowane ofishin
‘yan sanda iya gudanar da aiki. Bayan raguwar aikata laifukan, sahen na KCPD, ya
fara samun wata gagarumar nasarar daukar Karin mata, da bakar fata da ‘yan
kabilar Latino, wajen aiki, wanda daga bisani, ya Karfafa dabarun na ‘yan sanda da
kuma zumuncin dake tsakaninsu da jama’a.

A 1976, sai na koma sashen yamma, watau garin San Jose, dake California, garin
dake da yawan mutane fiye da rabin miliyan, wanda mafi yawan mazauna wurin,
tsirarun kabilu ne, dake da al’adu da harsuna dabam daban.

Bayan bullo da shirin wayar da kan jama’a, a al’adance, da kuma wadansu tsare-
tsaren da na samu nasarar su, a garin Kansas, a garin na San Jose, sai da muka
gano wadansu hanyoyin da za su fuskanci wadansu matsalolin. Kafin kuma ka ce
kwabo, ‘yan asalin Kasar Vietnam fiye da dubu 50, sun dawo garin na San Jose, a
sakamakon cinye garin Saigon da yaKi, a 1975. Mutanen kirki ne, kuma suna da
bin doka, wanda a cikin dan gajeren lokaci sai suka saje da jama’ar dake wurin.
BaKin, na baya-baya, su nuna godiyarsu game da irin ‘yancin da suka samu, wanda
mu, a gare mu, ba wata tsiya ba ne, kuma irin Kwararan al’adunsu, sun sa sun kama
sana’0’1, da kuma neman Kara samun ilmi, a makarantu.

Kamar kuma sauran baKin hauren, ‘yan asalin Kasar ta Vietnam, sai da suka samu
matsalili.

Da dama, daga cikin baKin hauren sun yi fama da ‘yan sanda, da farko, da kuma
gwamnatin Kasar da suka baro. Da dama, daga cikin samarinsu, sun fada hannun
Kungiyoyin miyagun mutane, da suka rika rudinsu game da rashin yarda da ‘yan
sanda, don su rika neman mafaka daga wadannan miyagun Kungiyoyin. Sai ga shi
sace-sace da damfarar masu sana’o’i suka fara zama manyan matsaloli, a
unguwannin na ‘yan asalin Kasar ta Vietnam.

S

ashen ‘yan sandan na garin San Jose, sai ya Kara zage damtsen hulda da baKin
hauren, ‘yan asalin Kasar ta Vietnam, domin shawo kansu, na hada kai da jami’an
‘yan sanda, wajen yaKar miyagun mutane. KoKarin da muka yi, da farko, ya yi
kama da wadanda muka yi, a garin Kansas, inda ke da ajujuwan wayar da kai, a
al’adance, wanda ya sa har jami’an ‘yan sandan suka riKa barin motocinsu na
sintiri, don kai ziyara ga wuraren sana’a da kuma Kungiyoyin unguwanni, da raba
Kasidun magance aikata laifuka, a cikin harsunan Turanci da na Kasar Vietnam,
game da irin yadda za kira ‘yan sanda, da yadda tsarin dokokin Kasar Amirka ke
aiki. Shelar har ta kai ga yin amfani da harshen Kasar Vietnam, a gidajen rediyo da
telebijin, kuma jaridu sun taimaka, wajen ilmantar da sababbin baKin hauren, game
da irin yadda za su kiyaye fadawa ga hadari, idan suka hada hannu da ‘yan sanda.
Sashen ya yi sa’ar samun gagarumin taimako daga Cibiyar Harsuna ta Sashen
Tsaro na Amirka, dake maKwabciyarsu, Monterey, wadanda suka sadaukar da yin
tafintar tsawon awowi 24, a cikin harshen Kasar Vietnam, da sauran harsuna.

A cikin ‘yan shekaru, sai wannan yunKurin ya cimma nasarar da garin na San Jose,
ya yi fice, a cikin manyan garuruwan dake da zaman lafiya, a Kasar Amirka.
AL’ADUN ‘YAN SANDA NA KALUBALANTAR TSIBBACE-TSIBBACE
Sanin al’adun jama’a bai isa sassan ‘yan sanda su gudanar da aikinsu, yadda ya
kama ba, sai idan sun bincika su, a wani lokacin ma, su canja su.

Tarthin mu’amala da tsibbace-tsibbace, ga ‘yan sanda, yana da wuyar sha’ani,
wajen gudanar da aikinsu, na hana aikata laifuka, duk da rashin kulawar jama’a da
kuma taurin kansu. Tunanin gudanar da binciken, ya kan yi zurfin bayar da
bayanan da za su nuna cewa, mafi yawan laifukan da ake aikatawa, an 1iya magance
su, a kuma samu hujjojin gabatar da Kararraki, da zarar mutanen gari sun kira
lambar ‘yan sanda ta 911, a cikin lokaci, ko wajen gabatar da shaida, kuma ba su
gardama da hujjojin da ‘yan sandan suka gabatar gaban kotu.

Dangane da yunKurin da kuma yi, a 1977, Kungiyar ‘yan sanda ta bayar da wata
sanarwar hukunta wani jami’i, saboda “shugaban ‘yan sandan na son ya dadada wa
jama’a.” Su kansu ‘yan sandan, sai an wayar ma su da kan cewa, ba a bakin banza
hedkwatar ‘yan sandan ke gudanar da wadannan shirye-shiryen na hulda da
jama’ar ba. A haKiKanin gaskiya, makasudin wayar da kan jama’ar, wata
gagarumar hanya ce, ta gudanar da sintiri, don cimma nasarar kare lafiyar da
dukiyoyin jama’a. Duk wani sashen ‘yan sanda sai ya koyi da fadar Abraham
Lincoln, wadda ke cewa “na jama’a ne, da mutane ke gudanarwa, don amfanin
jama’a.”

Dokokin ‘Yan Sanda

Sashen ‘Yan Sanda na Birnin New York, kamar na sauran Kasashen duniya, na
daukar kurata, aiki, don sanin amfanin yadda canjin aikin yake da tasiri, a ayyukan
‘van sanda.

By James Q. Wilson

A halin yanzu, James Q. Wilson, wani Kwararren masani ne, a Sashen Harkokin
Kimiyyar Siyasa, dake Kolejin Boston. Shine kuma mawallafin littatin nan mai
suna Tunanin Aikata Laifi (tsohon littafin da aka buga tun 1985), da Halayyar ‘yan
sanda (da Jami’ar Harvard ta buga a 1978), da kuma Laifika ta Halayyar Dan
Adam (da Simon da Schuster, suka buga, a 1985).



Duk wata Kasar da na sani, tana fama da matsalolin jaddada wa jami’an aikin ‘yan
sandan wata al’adar bin Ka’idodin gudanar da aiki. Wannan kuma wani mawuyacin
al’amari ne, da ba a samu a sauran ayyuka, domin yanayin irin yadda aikin ‘yan
sandan yake. ‘Yan sandan dake sintiri, ko gudanar da bincike, suna hulda ne da
jama’a, ba tare da la’akari da tunanin harkokin gudanar da mulkin shugabanninsu
ba, kuma, dole, a yi haKuri da irin yadda suke gudanar da aikin na su, komai rashin
ingancinsa. Idan aka aikata wani mummunan laifi, jama’a kan bukaci ‘yan sandan
da su yi wani abu “ko da kuwa me za su yi,” don haka dole suke yin amfani da dan
Karfin tuwo. A wadansu garuruwan, bata-garin jami’an gwamnati kan matsa wa
‘yan sandan lambar da su riKa bai wa miyagun mutane garkuwa, ko kuma su rika
karbar kudade daga hannunsu.

Dole jami’an ‘yan sandan su dogara da umurnin da wadansu jami’an suka ba su, ba
na gudanar da aikinsu kadai ba, ta hanyar samun bayanai, har ma don su guje wa
kashewa ko raunata wadanda ake tuhuma. Idan ana son samun jittuwa, a tsakanin
jama’a, to, mai yiwuwa sai jami’an sun rungumi tsoke bakunansu, ko su rika yi
wone. Akwai wadansu hanyoyin Kulla yarjejeniyar bogi, na Kin bayar da rahotonni
dangane da wadansu kura-kuran magabatansu, da suka lura da su. Bincika laifin
dan sanda yana da wuyar gaske, idan kowane jami’i zai kame bakinsa.

Daya daga cikin matsalolin kuma ita ce mawuyacin halin da ake amfani da shi. Ko
kusa ba daidai ba ne, a karbi cin hanci daga mutumin dake sayar da miyagun
Kwayoyi ko dan ta’adda, har ila yau, ba daidai ba ne, a je kwaraka wajen mai sayar
da abincin dake son ka rika zuwa cin abinci, a wajensa? Dole a Kara zurfafa tunani
game da wadannan al’amurran.

Kowane babban sashen ‘yan sanda, a Amirka, yana da ofishin kula da harkokin
cikin gida dake karbar Kararraki ya kuma bincika su, game da muguwar dabi’ar
‘yan sanda. (a duba hirar da aka yi da Charles Campisi, mai suna ‘Yaks da Cin
Hancin ‘Yan Sanda). A wadansu garuruwan ma, akwai hukumar jin Kararrakin
jama’a dake da dimbin ma’aikata, farin kaya, maimakon jami’an ‘yan sandan, dake
da ikon tilasta yin aiki da dokokin aiki. Ko a tsakanin ‘yan sandan, wannan dabarar
tana kawo rudami.

Duk dai irin dabarar da aka shimfida, sai ‘yan sanda sun yi ma ka rashin hankali.
Kodayake Sashen ‘Yan Sanda na Birnin Los Angeles (LAPD), ya yi suna, amma
ofishinsa dake yankin Ramparts, yana da manyan matsaloli, tun lokacin da wata
rundunar dake sinitirin hana aikata laifuka, a titina, ta harbe wani bawan Allah da
bai dauke da ko reza, aka kuma gitta bindiga a kan gawarsa, don jami’in ‘yan
sandan da ya kashe shi, ya ce yana KoKarin kare kansa ne. Sashen na LAPD, kansa,

ya gano wannan matsalar, wadda ta kai har aka kai Kara gaban Sashen Shari’a na
Gwamnatin Amirka, wanda ya bullo da wata dokar da ta tanadi cewa dole sashen
na LAPD ya himmatu wajen cimma bukatunsa.

Babu kuma wata hanyar da za a ce, za ta iya magance wannan matsalolin na ‘yan
sanda. Bayan hukumomin bincike da ofisoshin harkokin cikin gida, da Korafe-
Korafen jaridu, babu abinda ba zai iya taimakawa ba, amma magance matsalar yana
bukatar daukar aiki da horo, da kuma samar da jami’an ‘yan sandan da za su rika
duba aikin ma’aikatansu, ta hanyar ganin ‘yan sandan na yin da’a.

Daukar aiki: Mafi yawan jama’a ba su canja halayyarsu, ko da kuwa sun tsufa.
Idan kangararru ne, to haka za su kasance koda a aikin na dan sanda ne. Idan kuma
har aka dauki irin masu wannan halin, aiki, to, a kashe isassun kudaden wajen
gyara halayensu. Ba kuma laifi ba ne, idan ka yi watsi da mutane goma, domin ka
samu daya KwaKkKwara.

Horarwa: Dole a Kara mayar da hankalin kula da makarantun horar da ‘yan sanda,
dangane da muhimmancin dokokinsu. Kuma hulda da jama’a na iya sa a karbi
jami’an, hannu bibbiyu, a matsayin masu tilasta yin aiki da dokoki, maimakon
azzalumai. Wannan ne kuma zai bai wa jami’i tunanin cewa, yana gudanar da
aikinsa, yadda ya kamata, da har zai yi wani alfahari.

Duba aiki: Babban mai duba aiki, bai wuce wanda yake horar da wani jami’i ba,
game da fara sanin makamar aiki. Jami’in horarwa, nagari, kan ce wa sababbin
jami’ai, “ainthin magana ita ce, a duk lokacin da kake kan titi, to, dole fa ka murje
idanu ka kuma yi adalci.”

Shugabancin sashe: Dole a rika yaba wa duk dan sandan da ya yi aiki mai kyau, a
kuma hukunta wanda ya saba, kuma dole a rika yin hakan, akai-akai, ba wai sai
wani abin kunya ya faru ba, da jama’a za su bukaci a bincika. Barin bara-gurbin

dan sanda ne, ke sa nagari yin wasi-wasi.

Aiwatar da dokoki da nuna tausayin dan sanda

Wata jami’ar ‘yar sanda ce ke hira da wata yarinya, ‘yar shekaru takwas, a garin
Bensalem, na yankin Pennsylvania.

Daga Eugene O’Donnell

Eugene O’Donnell, farfesa ce a harkar nazarin aikin yan sanda, a Kolejin
Shari’o’in Aikata Laifuka ta John Jay, kuma, a da, jami’ar aitkin dan sanda ce, a
Birnin New York, kuma ta gabatar da Kararraki, a gaban kotu, kuma tana daya
daga cikin masu koyarwa, game da kula da Mutuncin Dan Adam, a Kolejin Tilasta
Bin Dokokin Kasashen Duniya, dake garin Budapest, ta Kasar Hungary, da kuma
wadda ke garin Gaborone, na Kasar Botswana.

Irin manyan Kalubalan da sassan ‘yan sanda ke fuskanta, a daukacin duniya,
kullum, bai wuce na muhimman ayyukan da suke gudanarwa ba, na mutunta dan
adam da kabilu, yayinda kuma suke kare mutuncin manyan miyagun jama’a. A
lokutta, da dama kuma, sassan ‘yan sandan kan yi watsi da abinda ya shafi jama’a,
wajen gudanar da aikin na su, wanda shine ya fi sauki, musamman, a cikin ‘yan
kwanakin nan, don mayar da hankali ga fasahar zamani da kuma wadansu matakan
abubuwan da suke yi, maimakon wadanne irin hanyoyi suke bi, wajen gudanar da
ayyukansu.

Mafi yawan sassan ‘yan sandan kan KoKarta tilasta bin dokokin da suka shimfida,
da kuma nganta gudanar da wadansu manufofi, da batar da mutane ko kuma
hukunta su. Babban kuskuren yin amfani da wadannan hanyoyin shine, mafi
yawan abubuwa da ‘yan sandan ke yi, babu wanda ke kwatanta canja ma su fasali,
kuma a zahiri, ba a iya canja ma su fasalin. Yayinda kuma masu zaman kansu ke
lura da irin wadannan abubuwan, daga waje, da dama daga cikin abubuwan da
suka bayyana, suna da muhimmanci, ko kuma gaskiya ne, amma babu abinda ‘yan
sandan ke yi, na taimaka wa jama’a, sai idan wai Kwararrun jami’an aikin dan
sandan sun amince da su.

Irin kuma yadda jami’an ‘yan sanda ke y1 wa mutane, haka su ma ake yi ma su.
Duk wata maganar da ta shafi mutunta ‘yancin dan adam da bin dokokin aiki, na
bukatar da a fara su, tun daga sassan na ‘yan sanda, wadanda ke da hakKin
tantaunawa, a kansu, da kuma mayar da hankalin kyautata wa ma’aikata.

AL’ADUN ‘YAN SANDA

A matsayinsu na Kungiya, jami’an ‘yan sanda na da wata al’adar cika-aiki, amma
ba aiki da hankali ba: Jami’an sun cika zargin kawunansu, wanda suke ganin
tamkar shi ya fi sauki, amma ba amfanin da ainihin aikinsu ke yi, ga jama’ar
duniya ba. A wajen horar da ‘yan sanda, a gida da kuma sauran Kasashe, Kumajin
jami’an, na Kasashe da dama, da kuma al’adunsu na tausayawa, wanda a wani
lokacin ma, har da zubar da hawaye, idan aka tabo batun tantauna mutuncin dan
adam, musamman idan akwai wani abin da ya faru, a lokacin da jami’in ke KoKarin
ganin ya mutunta al’amarin.

Canja wa ‘yan sanda dabi’unsu, yana da wuyar gaske, idan aka lura cewa, su kansu
‘yan sandan suna gudanar da ayyukansu ne, tamkar sojojin dake bukatar biyayya
ga gwamnati, da maida kai ba komai ba, kazalika da KoKarin tabbatar da baKin
ikon a kan wadansu.

Sassan ‘yan sanda, da dama, suna da wasi-wasi game da irin dokokin aikin da
jami’ansu ke amfani da su. A duk lokacin da ‘yan sanda ke bincikar wani abinda
ya shafi ‘yancin dan adam, sun fi dogara ne da laccocin baka, ko kuma wadansu
dabarun da ba su da gindin zama, ba tare da mayar da hankali ga sakamakon
tantaunawar da ake yi ba, ko kuma wadansu Kalubalan da duniya ke fuskana,
wajen kula da yin adalci da mutunta jama’a.

Taimaka wa jama’ar dake cikin matsala, na daya daga cikin manyan abinda ‘yan
sanda ya kamata su rika yi, kuma sassa, da dama, na ‘yan sandan su kan canja wa
kawunansu “fasalin aiki”, maimakon yin amfani da “Karfin tuwo”. A duk duniya,
abinda ke cikin zukatan jami’an ‘yan sanda, shine su taimaki wani, a bisa aikinsu,
kuma a shirye suke, da su sadaukar da kawunansu, koda kuwa za su abka cikin
hadarin rayuwa. Wannan kuma ita ce abinda ake Kauna, na cike gibin yin aiki da
Ka’idodi ga kowane jami’i, kazalika da irin abubuwan da sassan ‘yan sanda za su
rika yi, musamman idan har tantaunawar da za su yi, game da Ka’idodin za ta shafi
gina ingantacciyar Kasa da inganta yanayin rayuwar jami’an da wadata su.

Ana gudanar da harkokin sassan ‘yan sanda tamkar aikin soja.

TAUYE HAKKIN DA ‘YAN SANDA KE YI

Don tabbatar da haKikance gaskiyar al’amurra, Ka’idodin aiki, da ‘yancin dan
adam suna da gurabensu, kuma sun danganta da lokaci da kuma mafi yawan
wuraren dake da bara-gurbin da ake ganin ba su da galihu. Zubewar mutuncin
wadansu jama’a, na iya zama wata Kalubala, ta kullum, ga jami’an da suke aiki, a
gungun jama’ar da ake Kyama. Abin mamaki, masu bincike sun yi imanin cewa,
rashin mutunci da kuma jin cewa ba su a bakin komai, na daga cikin abinda ke
tunzura ‘yan sanda ga yin zalunci da keta mutucin jama’a da kuma karbar cin hanci
da rashawa. Mai yiwuwa ma, mafi yawan wuraren da ake tashe-tashen hankulan da
irin cin mutuncin da ‘yan sandan ke yi, a duk fadin duniya, ba zai rasa hannun
jami’an da ba su da hankali ba, dake hulda da wadannan ‘yan tsirarun ko marasa
galihu, ko bugaggu, ko kuma wadanda aka tauye wa ‘yancin da ba su bai wa ‘yan
sandan cikakken “girman” da suke da shi.

Kafa sashen ‘yan sanda, bisa ga turbar mutunta dan adam, kadai, ba zai maye
gurbin hanyoyin da ake yi, al’adance da zurfafa tunani ba, wajen kawar da cin
hanci da rashawa da kuma zalunci. Dole sassan ‘yan sandan su dage wajen
bincikowa da koyar da makamar aiki da kula da kuma ladabtarwa, kazalika da
riga-malam masallacin tona asirin duk wani rashin da’ar wani jami’i. Dole sassan
‘yan sandan su haKiKance ga shawo kan jami’an cewa, jama’a sun ba su amana,
kuma yi wa jama’a aiki, sadaukar da kai ne. Bugu da Kari, cin amanar jama’a na
dakushe mutuncin kowane jami’an da aka samu da aikata haka, ko wani abokin
aikinsa, har ma wadanda suke Kauna.

Ka’idodin aiki da kuma abinda Kungiyoyin jama’a ke tsammanin ‘yan sandanza su
iya yi ma su, na daga cikin abubuwan da ke Kara masu azamar yin aiki, ko dakushe
su. Yana da muhimmanci a Kayyade irin yadda za a fuskanci ‘yancin dan adam, a

aikin dan sanda, musamman inda zaluncin ‘yan sanda ya yi katutu, ko kuma wajen
jama’ar dake da dabi’ar bayar da hanci da rashawa, ko kuma son kai da alfarma
suka yi yawa, ko kuma inda cin hanci da rashawar ya zarce albashin da ake bai wa
‘yan sandan. Mai yiwuwa, a wadannan wuraren, ana sa ran za a iya takarKarewa ga
gudanar da aikin, komai rashin dadinsa.

Mun koyar da jami’an da ba su tabuka komai ba, game da samar da canjin
Ka’idodin aiki, da kuma wadanda suka yi imanin cewa, Kasarsu ba za ta iya
canjawa ba. Wannan kuma na daga cikin abinda ke sa musamman suke kauce wa
yin amfani da Ka’idodin aikin: “Tunda babu abinda za a tsinana, sai idan an canja
tafarkin harkokin Kasar gaba daya, ba kuma sai na mayar da hankali ga yin amfani
da Ka’idodin da suka rataya a wuyana ba.” Bugu da Kari, ya kamata a janyo
hankalin jami’an ga sanin abinda da ya kamata.

AIKIN ‘YAN SANDA GA JAMA’A: MAI YIWUWA NE

Bai kamata irin damuwar da ake samu, wajen jinkirin kawo canji, ya rudi wani ba,
game da imanin cewa duk wata nasarar da za a samu dangane da inganta Ka’idodi
da nuna adalcin sun gagara. HaKiKa, a cikin ‘yan shekarun nan, sassan ‘yan sanda,
komai girmansu, ko nahiyar da suke, suna Kara samun goyon bayan jama’a, wajen
rage cin hanci da rashawa, da kuma irin yadda ake cin mutuncin dan adam, da
kuma inganta kamanta gaskiya, a harkokin kashe kudaden jama’a, na gida da kuma
waje. Amma shugabannin sassan, a ko’ina, sun fi kowa sanin irin yadda za su
Kaddamar da ayyukansu, komai yawan nasarar da za su samu.

“Yan sanda sun fi duk wani ginshiKi, na kamala da kawo zaman lafiyar jama’a.
Idan har suka raja’a kan zato, ko wani hani da yin fadanci ga dokokin Kasa, to,
jama’a za su fi gasgata gwamnatinsu. Amma idan mafi yawan jama’ar dake
yankunan marasa galihu na samun galihun da attajiran dake kan tsaunuka ke samu,
to, al’'umma za ta ingantu, kuma ‘yan sandan su rika ganin mutuncin jama’a. A
wani lokacin nasara kan gagara samuwa, amma, ko a wuraren da suke fi
kowadanne tashe-tashen hankula, akwai lokuttan da dokokin Kasa ke samun
galaba, kamar idan an kashe jami’in ‘yan sanda, kuma wani jami’in ‘yan sanda ya
tasa Keyar wanda ya aikata laifin zuwa gaban kotu, ba tare da an yi ma sa kissan
gilla ba.

Babu shakka, wadansu za su yi gardamar cewa, mutunta dan adam, a aikin dan
sanda, abu ne mai sauKin aiwatarwa, kuma ma wata sabuwar Kalubala ce ga ‘yan
sandan. Amma kamar yadda ake dora wa sauran cibiyoyin gwamnati alhakin
tabbatar da adalci, su ma ‘yan sandan, a dai gwargwadon aikinsu, na da ikon da za
su tabbatar da mutuncin dan adam, har ma su tallafe shi, da jaruntakar da suke da

ita.
Fighting Police Corruption: An Interview with Charles Campisi

Babban Jami’in ‘Yan Sanda, Charles V. Campisi

Charles V. Campisi ne, ke shugabantar Ofishin Harkokin Cikin Gida, na Ofishin
‘Yan Sanda, dake Birnin New York.

Mujallar eJournal USA: Za ka iya bayyana ma na, wani abu, game da ofishin
harkokin cikin gidan, na ofishin ‘yan sanda dake Birnin New York?

CHIEF CAMPISI: Aikinmu shine, mu “mu sa ido kan cin hanci da rashawa, yadda
ya kamata, ta hanyar bincika duk wani zargi, da gudanar da cikakken binciken da
ake gudanarwa, don tabbatar da abinda ya kamata game da mutuncin aiki.”
Mujallar eJournal USA: Yaya girman ofishin yake? Kuma yaya girman Sashen
‘Yan Sandan na Birnin New York City Police Department (NYPD), yake?

CHIEF CAMPISI: Sashen ‘yan sandan na Birnin New York, na da jami’ai fiye da
dubu 52. Daga cikin wadannan jami’an dubu 52, akwai kusan dubu 35, wadanda
rantsatstsun jami’ai ne. A halin yanzu muna da mutane kusan 655, dake aiki a
ofishin harkokin cikin gidan, kuma su ke kula da dukan jami’in dake sashen ‘yan
sandan na Birnin New York, ya-Allah masu kayan sarki ne, watau rantsatstsu ke
nan, ko kuma farin kaya. Wannan kuma ya hada har da ayyukansu, a cikin ofis da
kuma wajen ofishin.

Muna da wata cibiyar bayar da umurni, dake aikin awowi 24, a kowace rana,
wanda babu hutu, kuma ba a taba rufe ta ba, ko wai don ranar hutu. A nan ne,
muke kai dukan koke-koken jama’a, game da duk abinda ya faru. Bayan kai dauki,
mun kuma KirKiro wata gagarumar dabarar rigakafin cin hanci da rashawa. Kuma
ina tsammanin, wannan dabarar rigakafin cin hancin da kula da shi, ko bincikarsa,
ta sa muka sha bamban da sauran.

Mujallar eJournal USA: Yaya kume gudanar da wannan labarar?

CHIEF CAMPISI: Muna gudanar da dabarun, ta hanyoyi iri-iri. Muna hana
jami’anmu yin amfani da miyagun Kwayoyi, don akwai hanyoyi uku da muke gano
ko an sha Kwaya: ko da zarar ka zo aiki, ko haka kawai, da kuma lokacin da
jami’in dake kulawa, yana zargin ko wani ya sha Kwayar.

Idan kuma wani jami’i ya Ki amincewa da wannan gwajin, to, tamkar ya aika laifin
ke nan. Kuma da zarar an same ka da laifin shan miyagun Kwayoyi, babu wata-
wata, sai kora. Babu wata shawarar da za a ba ka, ko a ce a yi ma ka lamuni, a’a,
ba mu taba amincewa da jami’i ya yi amfani da miyagun Kwayoyi ba. Idan ka Ki
amincewa da gwajin, ko aka kama ka, nan take za a kore ka.

Wata jami’ar ‘yan sanda ce, a bakin aiki, a Birnin New York

Haka kuma muna gudanar da jarrabawar natsuwa, wadda ita ce shimfidar farko da
muke farawa. Wannan jarrabawar natsuwar, wata sharar fage ce, da sashen IAB ya
KirKiro, domin sanin irin yanayin da jami’in ‘yan sanda kan fada, a duk lokacin da
yake sintiri. Mu kan gudanar da jarrabawar a fannoni biyu, ko dai kai-tsaye, ko
kuma loto loto. Mu kan gudanar da jarrabawar, kai-tsaye, musamman lokacin da
muka lura cewa jami’i, ko kuma gungun jami’an na nuna wata halayya mu kuma
abinda ya shafi cin hanci da rashawa. Mu kan kuma yi shagube game da abinda
muke tsammanin jami’an na yi.

Muna bai wa jami’an dukan ‘yancin da suke bukata, bisa ga doka da kuma

Ka’idodin aiki, amma, kuma muna ba su cikakkar damar da za su gudanar da aiki,
da kansu. Wannan kuma ya rage na su.

Muna gudanar da irin wannan jarrabawar, a dukan garuruwa, a kullum. Muna
jarraba jami’ai, akai-akai. Kuma ba mu bayyana sakamakon jarrabawa, da dama,
da muka gudanar, domin muna boye sirrin hakan ne, domin ganin ko halin jami’i
ne. Muna so ne, dukan jami’an su rika tambaya ko yaushe za a rika gudanar da
wannan jarrabawar, kuma menene manufarta. Ba mu kuma yin magana game da
abubuwan da za su faru, a lokacin jarrabawar, domin wannan ma, ba mu
bayyanawa.

Har ila yau, muna da wani shirin riga-malam masallaci wajen zantawa da
fursunoni. Kungiyar jami’anmu, 19, kan ce babban sashen gudanar da ayyuka, su
tambayi fursunoni game da makamai da miyagun Kwayoyi da jama’ar dake aikata
laifuka, muna ma yin tambayoyi game da bata-garin jami’an dake karbar cin hanci
da rashawa, ko kuma jami’an dake da wadansu miyagun halaye.

Har ila yau, sashen IAB, ya bullo da wani shirin tilasta yin aiki da doka, don zama
wani bangare na shirinmu na kula da harkokin cin hanci da rashawa. Masu bincike,
na sashen na IAB, sukan hari irin laifukan da aka san suna da alaka da cin hanci da
rashawa. Muna Kara bayar da himma a yankunan da muka yi imanin ana hada-
hadar miyagun Kwayoyi, ko inda karuwai ke tattaruwa, ko inda dillalansu ke aiki,
ko kuma inda ake caca.

Idan muka samu wani zargi game da wani jami’in dake da wadansu miyagun
halaye, a wani yankin dake garin, mukan Kididdige irin abubuwan dake faruwa a
yankin. Mai yiwuwa, gidan jama’a da yawa ne, mukan je mu gana da mutanen
dake wurin, mu kama su bisa ga irin laifukan da suka aikata.

Daga bisani, masu bincike na sashen na IAB, na gurfanar da wadanda suka kaman,
da nufin Kara samun bayanan sirri, da kuma yin amfani da wadannan mutaen, idan
ma son samu ne, su zama abokan huldarmu, wajen gudanar da irin wannan
jarrabawa.

Abinda nake son cewa shine, idan muka gudanar da irin wannan aikin..... wani
lokacin wanda ya fi kowa yin aiki mai kyau, kan kasance daga cikin wadanda ke
gudanar da irin wadannan miyagun halayen.

Muna kuma da kyakkyawar hulda da masu gabatar da Kararraki, ya-Allah na jihar
ne, ko na tarayya, domin lamuntar wadanda ke ba mu hadin kai, dake da niyyar yin
aiki da mu, wajen gudanar da irin wannan jarrabawar ta natsuwa, da kuma
taimakawa, wajen zayyana irin Kararrakin da za mu tuhumi bata-garin jami’i da ta,
ko kuma wanda ya aika wani babban laifi.

Kyawawan Hanyoyin Rage Aikata Laifuka A Mixco, ta Guatemala

Yaro ne, mar wasa da Kwallo, ke wuce wani sojan dake gadi, a wata unguwar dake
da miyagun mutane ta El Milagre, a garin na Mixco, dake Guatemala.

Daga Dina Fermandez Garcia

Dina Fernandez Garcia, masaniyar halittar dan adam ce, kuma ‘yar jarida, a
kamftanin buga mujallar El Periodico, wata mujallar Guatemala, kuma marubuciya
ce, ga jaridar Prensa Libre. 7a kare karatun aikin jarida ne, a Jami’ar Columbia,
game Birnin New York, kuma Kwararra ce a sashen Nieman, na Jami’ar Harvard.

The slight woman with short, spiky hair stood up in the middle of the basketball
court. “I want to thank the American Embassy for helping our kids here,” said Ana
Luisa Roca, one of 15 parents attending a meeting at a public school in Mixco, a
poor, violence-ridden suburb of Guatemala City.

Wannan tambar tamkar almara ce, a kunnuwan, wani jami’in ‘yan sanda, haifaffen
Puerto Rico, Samuel Rivera, wanda ya jagoranci wani Shirin Hana Aikata Laifuka,
da Amirka ta gudanar, tare da abokan aikinsa na Ofishin Harkokin Kula da
Miyagun Kwayoyi, na Ofishin Jakadancin Amirka, dake Kasar Guatemala. Sashen
Miyagun Kwayoyin na Ofishin Jakadancin na Amirka ne, ya tsara shirin, da bayar
da kayayyakin aiki da daukar ma’aikata da kuma horar da su, a daya daga cikin
manyan sassan da aka fi aikata laifuka, a garin, wanda ya rage yawan aikata
laifuka, Kwarai.

Tun lokacin da aka Kaddamar da wannan shirin, shekara daya, da ta wuce, yawan
laifin kisan kai, ya ragu da kashi 11, cikin 100, a yankin, kuma sauran laifuka suka
ragu da kashi 23, cikin 100. “Ina mai farin ciki,” in ji mai unguwar wurin, Amilcar
Rivera, wanda ya bayar da gudunmawa ga shirin da ya yi suna, a Kasar.

Tsoma bakin mai unguwar ya yi tasiri, matuka. KoKarin ofishinsa, na sanya wutar
lantarki, ya rage yawan duhuwar da masu aikata laifi ke buya, da dare. Haka kuma,
da taimakon ‘yan kasuwa, jami’an garin sun kakkafa na’urorin daukar hotuna, har
27, tona asirin masu aikata laifukan, suna kuma shirin kakkafa Karin 30.

Su kansu maKkwabtan wurin sun ga canji. Shekara daya ke nan, miyagun aikin
Kungiyoyin bata-gari ya ragu, a kasuwar ta garin El Milagro.

Mataimakin Sakataren Gwamnatin Amirka, William Brownfield, ya bayyana, a
2011 cewa, "za mu gano wata damar ta sake gudanar da irin wannan shirin, a Kasar
Guatemala."

“AKalla, ‘yan sandan na yin wani abu,” in shugaban kwamitin ‘yan kasuwa,
Hilman Ortiz.

Samun amincewar jama’a, ba Karamar Kalubala ba ce. “So muke yi, a samu
kwanciyar hankali, a titunan Kasar nan, kuma kuna iya taimakawa,” in ji Samuel
Rivera, a wani taron da aka yi, a wata makaranta, lokacin da yake bayar da riguna
da jikkunan dake yayata lambobin wayar tarhon da za a iya bayar da rahoto ga ‘yan
sanda, game da duk wani abinda aka ga bai yi daidai ba, tun daga fadace-fadace
har ya zuwa hulda da miyagun Kwayoyi. “Idan kuma dan sanda ya saba ma ku, to,
ku fada min,” in ji Rivera.

Jami’an ‘yan sandan, wadanda suka shirya taron iyayen jama’a, sun bushe da
dariya, amma sun san cewa Rivera ba ya wasa da cin hanci da rashawa. Jami’an da
suka ci jarrabawar natsuwar ne, kadai, ke lura da halayyar gudanar da aikin na
Shirin Hana Aikata Laifuka, kuma su ma, Ofishin Jakadancin, na bincikarsu, bayan
kowadanne watanni shida. Kwannan ne ma, Rivera ya roki da a canja ma sa
sababbin ‘yan sandan da aka dauka aiki 300, daga cikin 750, dake Kasar Mexico.

Shirin hana aikata laifukan, na kashe dimbin kudadensa, wajen ayyukan horarwa,
inda kowane jami’i, sai ya yi awowi dubu daya da 500, yana daffo. Kwannan nan,

Rivera ya gane cewa, ashe babu wanda ya wuce wadanda suka ritaya, sanin yadda
ake koyar da aikin da ke warware matsaloli, daga 30 ko 40, a cikin ‘yan shekaru,
ba tare da yin amfani da wadansu na’urorin zamani ba, kamar yadda ‘yan sandan
na Kasar Guatemala ke yi, a yau. “Kwalliya na biyan kudin sabulu, sosai,” in ji
Rivera, “domin za su iya koyar da su, irindan sanda zai gudanar da aikinsa, da
hannuwa, kadai, ba na’urori ba.”

Mai Unguwa Rivera, wanda ke neman da a sake zabarsa, ya san aikata laifuka na
daga cikin babatunsa na yaKin neman zabe, mai yiwuwa ma, daga nan an tsaya.
“Na san akwai sauran aiki, mai yawa, da shirin hana aikata laifukan zai yi, don
ganin an cimma nasarar share hawayen jama’ar wurin,” in ji Mai Unguwa Rivera.
Don kuma ganin hakan ta samu, mai unguwar na bukatar ya Karfafa wa hadin
gwiwar shirin, Kwarin gwiwa, ya kuma kawo Karin mataimaka, daga babban
ofishin gwamnati. Idan ya samu nasara, akwai damar cewa sauran masu
unguwanni da ‘yan siyasa za su shiga sahu.

Kolejin Koyar Da Tilasta Bin Dokoki ta Gaborone

" m—

Ginin Kolejin Koyar da Tilasta 1'11 Dokoki (ILEA) ke nan, dake garin Gaborone,
na Kasar Botswana.

Daga Ephraim Thuso Keoreng
Ephraim Thuso Keoreng dan jarida ne, dake garin Gaborone, na Kasar Botswana.

Kolejojin Koyar da Tilasta Bin Dokoki (ILEAs), na horar da jami’an ‘yan sanda,
don hana aikata laifuka, yayinda za su rika mutuntawa da kuma karamma ‘yancin
dan adam. Kafa kolejojin na ILEA, wani gagarumin yunKuri ne, na Kasar Amirka,
da kasashe 85, dake yankunan Afrika da Asia da Turai da kuma Kudancin Amirka.

Amal Ali Salman, wadda tsohuwar dalibar Kolejin Koyar da Tilasta Bin Dokoki

ce, (ILEA), dake garin Gaborone, na Kasar Botswana, ta bayyana ayyukan kolejin
ta ILEA, cewa: “Hakika, ba Karamin horo ba ne. Mun koyi yadda ake gudanar da

bincike-bincike da magance aikata ta’addanci da makamar Kanana da manyan
makamai da nakiyoyi da walawala da sauran abubuwa. Amma, horon da ya fi ba ni
gagarumar sha’awa shine game da harkokin shugabanci.”

Salman, wadda ke gabatar da Kararraki a Birnin Djibouti, na daga cikin hafsoshin
tilasta bin dokoki 36, daga Kasar Botswana da sauran Kasashen Afrika, wadanda
suka halarci babban kos na manyan jami’an tilasta bin dokokin (LEED), a kolejin
ta ILEA dake garin Gaborone.

A cikin hirar da aka yi da ita, bayan da suka Kare kos din, Salman ta ce, ajinsu kan
tantauna game da zamba da aikata ta’addanci da walawala, a fakaice, wanda daba
bisani, muka gudanar da al’amarin, a zahiri, don gwada irin yadda ake fuskantar
al’amarin, idan ya faru, a zahiri.

Birnin Djibouti, wanda ke tsakanin Kasashen Somalia da Habasha, na fama da
harkokin tsaro, da dama, tun daga barazanar ta’addanci, da fashin jiragen ruwa, a
Kasar Somalia, kazalika da matsalolin satar fita da bakin haure, daga Kasar
Habasha. Wadansu miyagun mutanen suna amfani da Birnin na Djibouti, a
matsayin zangon fasa Kwaurin baKin hauren, zuwa Gabas ta Tsakiya.

Sidiki Kourouma, na Kasar Guinea, cewa ya yi, wannan kos din ya ba shi damar
da ya yi musayar ra’ayoyi, game da nasarori da kuma Kalubala, da sauran manyan
jami’an tilasta bin dokokin, daga Afrika. Har ila yau, wani muhimmin abu gare shi,
sune laccoci game da zambar kudade da ‘yancin dan adam. Ya bayyana cewa, a
matsayinsa na jami’i, dole ya yi alfaharin cewa, dukan mutane, ciki har da dabbobi,
suna da ‘yancin da za a mutunta. Ya Kara da cewa, Kasarsa na fama, matuKka, da
matsalolin miyagun Kwayoyi, kamar dai irin matsalar miyagun Kwayoyin da ake
fama da su, a Kasashen Kudancin Amirka.

Amal Ali Salman, mai gabatar da Kararraki, a Birnin Dijbouti, kuma cikin
wadanda suka halarci kos din na makonni shida, game da Shirin Bunkasa Tilasta
Bin Dokoki, a garin na Gaborone, na karbar takardar shaidarta, ta difloma.

“Yanzu wannan kos din zai Kara min Kwarin gwiwar inganta yaKar hada-hadar
y
miyagun Kwayoyi,” 11’1]1 shi.

Darektan Shirin na ILEA, James Smith, ya bayyana cewa, wannan ajin yana da
dadin aiki, ya Kara da cewa, a makon farko, na makonni shidda, aka gudanar da
kos din, daliban sun mayar da hankali ne ga irin yadda za a gudanar da aikin dan
sanda da kuma mutunta dan adam.

“Mutuncin dan adam yana da girma, kuma ya kamata ‘yan sanda su san cewa
jama’a da ‘yan sanda suna da ‘yancin da za a mutunta. Kuma muna da jami’an
harkokin tsaro na diflomasiyy da masu koyarwa daga Rundunar Bincike ta
Tarayya, (FBI), dake koyar da bincike-binciken wuraren da aka aikata laifi da dai
sauransu,” in ji shi.

Har ila yau, kos din na da wani lokacin da kowace Kungiyar, daga wata Kasa, za ta
gabatar da irin Kalubalar da suke fuskanta da kuma hanyoyin da suke bi, wajen
fuskantarta.

“Daga bisani kuma sai aikin aji, dangane da irin abubuwa, dabam daban, da suka yi
arangama da su, da zantawa kan irin yadda Kungiyoyin Kasashen za su iya
magance matsalolinsu,” in ji Smith.

Shirin na ILEA ya gudanar da horon makonni shidda na Shirin LEED, wanda ake
yi, sau hudu, a shekara, don manyan jami’an tilasta bin dokoki, daga Afrika. Shirin
na ILEA, a garin na Gaborone, yana gudanar da kososhi game da Kalubalantar
ta’addanci, da bincike-binciken aikata laifuka, da gudanar da Kararraki, da kuma
artabu da Kungiyoyin bata-gari, da tanadin shaida da kuma sauran al’amuran da
suka shafi tilasta bin dokoki.

Darektan shirin, Smith, ya bayyana cewa, shirin na ILEA, na inganta kososhin. A
2011, kos din zai hada har da irin laifukan da ake aikatawa da na’urorin kimiyya,
da laifukan da suka shafi karuwanci da bincike-binciken farko da kuma na tashe-
tashen hankulan da suka shafi karuwanci da kuma mutuncin mata.

Kolejin Koyar da Tilasta Bin Dokoki dake Kasar Thailand

Leftanar-Janar na ‘Yan Sandan Kasar Thailand, Chakthip Chaijinda ne, kuma
Kwamishinan Ofishin Lardi na ‘Yan Sanda, dake Kolejin Koyar da Tilasta Bin
Dokoki, dake Birnin Bangkok.

Daga Varin Sachdev

Kolejin Koyar da Tilasta Bin Dokoki, (ILEA), dake Bimin Bangkok, na
taimakawa, wajen kakkafa cibiyoyin hukunta masu aikata laifuka, a yankin Asia,
da jaddada bin dokoki, da kuma neman inganta hadin kai, da goyon baya, a
tsakanin Kungiyoyin dake tilasta bin dokoki, a yankin na Asia. Shirin na ILEA, na
horar da jami’an tilasta bin dokoki, game da irin yadda za su bincika da gabatar da
Kararrakin da suka shafi cinikin miyagun Kwayoyi da ta’addanci da sauran laifiika,
tsakanin Kasa da Kasa.

A watan Disambar 2010, wani dan jaridar Kasar ta Thailand, Varin Sachdev, ya yi
hira da Kwamishinan Ofishin Lardi na ‘Yan Sanda, kuma Lefianar-Janar na ‘Yan
sanda, Chakthip Chaijinda, game da ayyukan shirinsa na ILEA. Har ila yau, ya yi
hira da darektan Shirin na ILEA, Alfred S. Czerski Jr., da mai koyarwa, a shirin na
ILEA, Kevin Blair, na Hukumar YaKki da Miyagun Kwayoyi ta Amirka.

Menene aikinka, a yanzu?

Nine kwamishina mai kula da Ofishin Lardi na ‘Yan Sanda, ofishin da ya fi
kowane girma. Ta’addanci da tayar da boma-bomai na daga cikin manyan
Kalubalan da suka shafi muKamina. Na tabbata, cikin ‘yan kwanakin nan, kana jin
labaru game, da dama, game da irin yadda boma-bomai ke tashi a Birnin Bangkok,
wadanda ke tarwatsa wurare, da daukar rayukan bayin Allah. Da farko, mun kasa
gano daga ina, ko kuma yaushe irin wadannan boma-bomai ke tashi ba. Bincikar
tashin boma-bomai yana da wuyar sha’ani, kuma wata Kalubala ce, mai wuyar
ganowa, amma, muna samun galaba. Alal misali, mun kafa na’urorin daukar
hotuna. A matsayina, na kwamishinan Ofishin Lardin ‘Yan Sandan na Birnin
Bangkok, ina cikin wadanda ke gudanar da binciken duk wani bom da ya tashi.

Wane irin kos kuke gudanarwa a shirin na ILEA?

Ina koyar da “Dabarun Binciken Farko”, a ajin dake da misalin dalibai 20; mafi
yawansu jami’an ‘yan sanda ne, daga sauran Kasashe. Shirin ILEA, na koyar da
kososhi, iri-iri, amma, na fi mayar da hankali ga koyar da kos daya, saboda
ta’addanci na damun rayuka, a kullum, musamman na Kunar bakin-wake ko wanda
ake danawa, “tamkar” a Gabas ta Tsakiyar. Ni, kaina, na halarci irin wannan kos
din, a 2003, kuma ina bayar da shawarar da a rika koyar da kos din na “Dabarun
Binciken Farko”, ga takwarorina da kuma na baya da ni.

Wane lokaci kos din ke dauka?

Mako biyu. Ana yin laccoci da kuma Kwararan nazari a waje. Ina son kos din,
domin sabon abu ne, amma sai an dage. Zan iya yin aiki da abubuwan da na koya,
a Ofishin Lardi na ‘Yan Sandar. Bayan da na kammala kos din, sai aka aike da ni,
zuwa kudancin Kasa, inda ake yawaita dana boma-bomai, inda kuma suka dade da
sanin irin yadda ake amfani da wannan masaniyar, a zahirin abubuwan dake

Jami’in Harkokin Mulki na Shirin ILEA, Alfred S. Czerski Jr.

Harkokin koyarwa, a Shirin na ILEA, suna da matuKar amfani.

Da menene tunaninka, kafin da kuma bayan da ka halarci kos din?

Na isa wurin nan, ban san komai ba, game da bom ko kuma dabarar binciken
farko, a kansa. Akwai dabaru, da dama, da ‘yan ta’adda ke amfani da su, kuma
kullum canjawa suke yi, inda suke Kalubalantar hukuma, da sababbin saddabaru,
wajen KoKarinsu na kauce wa doka ta rutsa da su. Masu koyar da kososhin, suna
koyar da kai dabarun kare kanka.

Ko masu halartar kosohin na Shirin ILEA suna yin wani tunani?
Ina matuKar bayar da shawarar da su koyi kos din “Dabarun Binciken Farko”, a
kuma riKa Kara yawan dalibai, idan har akwai isassun kudade, domin ‘yan ta’adda,

na nan. Babu abinda za mu iya yi wa mutane, wanda ya fi mu kare lafiyar
rayuwarsu, yadda ya kamata.

Alfred S. Czerski Jr., Darektan Shirin na ILEA

Ba ka ji irin dadin da nake ji ba, da nake da daliban dake halartar wannan ko, daga
Kasashe da dama, wadanda ke neman Kulla zumunci, a tsakaninsu da kuma
musayar masaniya. ... Mai yiwuwa, wannan kuma ita ce babbar muhimmiyar
hanyar da za su Kulla irin wannan zumuncin.

Kevin Blair , Babban Jami’in Sashen Koyar da Yaki Da Miyagun Kwayoyi, na
Duniya

Miyagun Kwayoyi ba Karamar matsala ba ce, a dukan fadin duniya, haka wannan a
yankin. Wadanda ke halartar kos din, sun lura da irin matsalolin da Kasashensu ke
fama da su, dangane da miyagun Kwayoyi. Lalube suke ta yi, na Karin hanyoyin da
za su magance su. Mu ma, muna ta Kara gano hanyoyin da za mu taimaka ma su,
wajen gudanar da aikinsu, yadda ya kamata.

Koyar da Dan Sanda Aikin ‘Yan Sanda: Jama’a Ke Kara wa ‘Yan Sanda Kwarin
Gwiwa

Jami’an ‘yan sanda ne, ke gaida jama’a, a wajen wani zaman ajo, a Lambun Kasa,
dake Birnin Austin, na Jihar Texas.

Daga Samuel Walker and Andrea Lorenz

Dokta Samuel Walker, Kwararren farfésa ne, game da bincikar aikata laifitka, a
Jami’ar Nebraska, dake Omaha, kuma mawallafin rahotanni ne, da Kasidu, da
dama, game da gudanar da ayyukan gaskiya, na ‘yvan sanda, da kuma irin yadda
Jjama’a suka dauki ‘yan sandan, da sauran al’amurran da suka shafi manufofin
bincika da hukunta aikata laifuka. Biyu daga cikin litattatansa sune The New
World of Police Accountability da Police Accountability: The Role of Citizen
Oversight. Andrea Lorenz, dan jarida ne, dake zaune a Birnin Austin, na Jihar
Texas.

Jama’a, a dukan fadin duniya sun san sunan Rodney King. Duk da hotunan da aka
nuna, lokacin da ‘yan sandan Birnin Los Angeles suka rangada ma sa kashi, a
1991, sunansa, har yanzu, ya zama abinda ake amfani da shi, idan dan sanda ya
tabka mugun hali.

Amma, abinda mutane, da dama, ba su sani ba, shine wannan aika-aikar da ‘yan
sanda suka yi wa King ce, ta sa Ofishin Babban Jami’in ‘Yan Sandan Birnin Los
Angeles (LASD), ya kafa, abinda masana suka ce, babbar hanyar da ‘yan sanda za
su san mutuncin ‘yancin jama’a. Asali ma, irin yadda Hukumar Manyan Jami’an
‘Yan Sandan ta Birnin Los Angeles, ta kuma Ofishin Babban Jami’in suka nuna,
game da wulakancin da aka yi wa Rodney King, ya nuna cewa, jami’an ‘yan
sandan da kuma hukumomin gwamnatin da aka kai wa Karar, za su san irin rashin
hankalin da ‘yan sanda ke yi, su kuma dauki matakan magance hakan da kuma
hana aikata haka.

HUKUNTA DUK WANDA YA AIKATA AIKA-AIKA

Bayan wannan ta’asar da aka yi wa Rodney King, Hukumar Manyan Jami’an ‘Yan
Sanda ta Birnin Los Angeles, da Ofishin Babban Jami’in ‘Yan Sandan, sun
gudanar da wani bincike a sashen na ofishin babban jami’in ‘yan sandan, sun kuma
duba abubuwa, da kyau, ciki har da dan sandan da ya yi harbe-harben, da yin
amfani da Karfin tuwo, da matsalar jami’an da bai wa jami’an horo, da irin yadda
ofishin ke gudanar da aikisa, da kuma bukatar yin adalci ga jama’a. Sakamakon
rahoton ya bayar da shawarwarin da a kafa hanyoyin kiyaye cin mutuncin jama’a,
don tabbatar da adalci, ciki har da wata Kungiya, mai zaman kanta, da za ta rika
lura da ayyukan ofishin babban jami’in ‘yan sandan. A 1993, an KirKiro da wata
hukuma ta musamman, a ofishin babban jami’in ‘yan sandan, dake Birnin Los
Angeles, wadda ke da ma’aikatanta, wadda ta kawo musababbin “hanyar sa Kaimi
da linzami” game da mutuncin jama’a, wanda daya daga cikin irin shirin mutunta
jama’ar, da ake da su biyu, ke nan, a Kasar Amirka. (Sauran shirin, musamman, na
wucin-gadi ne, wanda ya Kunshi hukumar jama’ar da za su rika mayar da hankali
ga bincikar koke-koke na musamman.)

Wannan hukuma, ta musamman, ta Kunshi wata Kungiyar Kwararrun dake da
cikakken ikon bincikawa da lura da duk wani aikin da ofishin babban jami’in zai
gudanar. Hukumar ta musamman, ta bayar da rahotanni 29, a cikin rabin shekara,
wadanda suka magance mafi yawan munanan al’amurran da suka shafi ‘yan
sandan; da yin amfani da Karfin tuwo, da Kararrakin da ake kai ofishin ‘yan sandan,
da abubuwan da suka shafi wani mutum, da irin yadda ya kamata a gudanar da
ayyukan ofisoshin ‘yan sanda, na gunduma, da sauran al’amurra, da dama.
Hukumar ta musamman, takan bincika, akai-akai, ta kuma bayar da rahotannin

cewa Kararrakin da ake kawowa, game da ofishin babban jami’in sun rage yawan
Kararrakin da aka kai ofishin, a gaban kotu, da kuma irin diyyar da ake bayan
wadanda suka kawo koke-koken.

Ana daukar zanen yatsun wata yarinya ne, ‘yar shekaru 10, don zama wani
bangare na rigakafi da kare lafiyar jama’a, dangane da aikata laifuka, a wata
yekuwar da aka gudanar, a Jihar Texas.

A Kararraki, da dama, shawarwarin da hukumar ta musamman, ta bayar, sun haifar
da canje-canjen manufofin sashen, da inganta dabi’o’i da yin adalci ga jama’a. Alal
misali, a 1993, tuhumar ta musamman, ta bincika sashen karnuka, na ofishin ‘yan
sandan, ta kuma gano cewa, manufofinsa, ba su daidaita da wadanda aka sani ba,
na gudanar da aiki, domin babu abinda ake koya wa karnukan, sai cizo, da sun
samu mai aikata laifi, maimakon su yi haushi. Shawarwarin hukumar ta
musamman, sun rage yawan wadanda ake karnukan na cizo, da kashi 90 cikin 100.
Bayan shekaru biyar, hukumar ta musamman ta bincika mugun ofishin ‘yan sandar
nan na Century, ofishin da ofishin babban jami’in ya kafa, wani yankin da aka fi
aikata laifuka, a garin, domin irin harbe-harben da ‘yan sandan wurin ke yi. Ta
gano cewa, dukan rashin hankalin da ake yi, ya samo tushe ne, daga matsalar
rashin sanin makamar aikin. Bayan kuma da aka gyara harkokin, bisa ga
shawarwarin hukumar ta musamman, na bunkasa kulawa da rage yawan kurata, a
ofishin, sai harbe-harben suka yi sauki, kwarai da gaske.

A Birnin Los Angeles, hukumar ta musamman, ta kuma tabbatar da yin gaskiya da
adalcin kashe kudade, a tsakanin jami’an, kansu. A sakamakon haka ne, babban
jami’in ya kafa bude wani Ofishin Bincike, Mai Zaman Kansa, a 2001, bayan
binciken da ake gudanarwa, a cikin gida, wanda ya taimaka wa KoKarin Hukumar
ta Musamman, ya kuma rubanya dimbin kamanta gaskiya da adalcin kashe
kudaden gwamnati.

27



MAGANCE ABUBUWAN DAKE SA AIKATA RASHIN HANKALIN

Wannan kyakkyawan binciken ya tabbatar da wani abinda ya wuce komali,
dangane da mutunta jama’a. A Birnin Los Angeles, da kuma ko’ina, yanzu akwai
tsare-tsare, fiye da 100, wadanda suke sa ‘yan sanda na shiga taitayinsu, game da
mutunta jama’a.

Wannan KoKari na Hukumar ta Musamman, ya nuna abinda ya sa masana, da
dama, suka ce shirin binciken ya zarce kowane, dangane da irin wanda hukumomin
‘yan sanda suka saba gudanarwa. Hukumomin binciken suna tantance kowane
kuka. Tsarin na mayar da hankali ga alamu, kuma ba ya watsi da duk wani rashin
hankalin da ‘yan sandan suka yi. Tsarin binciken na mayar da hankali ne ga
musabbabi, wanda kuma shi ke kawo gazawar gudanar da aikin dake dakushe
manufofi da makamar aikin shugabancin jami’ai. A dalilin haka nel, tsarin
binciken ya yi gagarumin tasirin rigakafi, da kuma taimakawa, wajen inganta
harkokin dukan sassan.

Sai godiya, da irin yadda Hukumar ta Musamman ta Birnin Los Angeles, da sauran
harkokin shari’ar Kasar Amirka suka KirKiro, dangane da wannan sakaci, ciki har
da Ofishin Kula da Yadda Ake Kashe Kudaden Gwamnati dake Birnin Seattle, da
Ofishin Kula da Aikin na ‘Yan Sanda, Mai Zaman Kansa, dake Birnin Denver da
kuma Ofishin Bincikar Ofisoshin ‘Yan Sandar dake Portland (Oregon).

Karin Bayanai Game da Inganta Harkokin Aikin Dan Sanda

